
1.
Опис на состојбите во областа и дефинирање на проблемот

1.1
Опис на состојбите 
Во постојниот Закон за наставниците и стручните соработници во основните и средните училишта („Службен весник на Република Северна Македонија“ бр. 116/19)  досегашното вработување на наставниците и стручните соработници е регулирано на начин вработувањето да е на определено време, а по истекот на двете години, наставникот, односно стручниот соработник да може да побара трансформација на работниот однос од определено на неопределено време доколку исполнува услови утврдени во законот и е со соодветно образование утврдено во нормативот за наставен и друг кадар во основните и средни училишта.

Оваа процедура предизвикува правни и други последици за наставниците, стручните соработници, учениците и нивните родители од следните аспекти: за наставниците и стручните соработници дали ќе им се продолжи работниот однос во наредната учебна година, за учениците и родителите дали истиот или друг наставник ќе продолжи да реализира настава. Сето ова предизвикува влијание врз квалитетот на наставата и воопшто на квалиетот воспитно-образовниот процес во училиштата.

  1.2
Причини за проблемите кои се предмет на разгледување
Од направената анализа во Министерството за образование и наука, добиени се следните податоци: во учебната 2020/2021 година бројот на наставници кои се вработени на определено време до две години (во овој број не се вклучени наставниците вработени на определено на замена на породилно отсуство или боледување) изнесува: во основните училишта 1.124 наставници, во средните училишта 340 наставници, односно вкупно 1.464 наставници. Од овие наставници бројот на наставници кои реализираат настава по задолжителните предмети со фонд на часови повеќе од 10 часа се: во основните училишта 533 наставници, во средните училишта 154 наставници, односно вкупно 687 наставници.  Бројот на наставници кои се вработени на определено време над две години  и на кои не им е трансформиран работниот однос од определено на неоределено време изнесува: во основните училишта 2.592 наставници, во средните училишта 734 наставници, односно вкупно 3326 наставници.

За да се надминат состојбите со вработувањата на определено време секоја учебна година, како и состојбите со трансформациите на работниот однос од определено на неопределено работно време на наставниците и стручните соработници, се пристапи кон изменување и дополнување на Законот за наставниците и стручните соработници во основните и средните училишта („Службен весник на Република Северна Македонија“ бр. 116/19) во насока на создавање на правна и економска сигурност на наставниците и стручните соработници преку засновање на работниот  однос на неопределено време.

2. 
Цели на предлог регулативата
Со овој предлог закон треба да се постигнат следните цели:
- Создавање на правна и економска сигурност на наставниците и стручните соработници преку засновање на работниот  однос на неопределено време.

- Подобрување на квалитетот на воспитнообразовниот процес преку вооспоставување на континуитет во реализацијата на наставата.

- Овозможување на овие наставници и стручни соработници професионален развој.

- Овозможување на овие наставници и стручни соработници кариерен развој.

- Овозможување на на следењето и вреднувањето на работата на стручните соработници.

-Овозможување на побрзо напредување во кариерниот развој.

3.
Можни решенија (опции)
3.1
Опис на решението „не прави ништо“ 
Нема такво решение, туку понудените решенија се вградени во овој текст на предлог законот. 
3.2
Опис на можните решенија (опции) за решавање на проблемот

1.
Засновање на работен однос на неопределено време во законски пропишана постапка и под услови утврдени со закон. 

2.
Побрзо напредување во кариерни звања.
3.
Креирање на систем на плати преку бодови за образование, категории и нивоа за давателите на услуги-наставниците и стручните соработници.

4.
 Исклучителна компонента за додаток на плата 
5.           Право на надоместоци на плата и други надоместоци
6.      Платите на наставниците и стручните соработници во основните и средните училишта, вработени пред влегувањето во сила на овој закон, продолжуваат да им се исплаќаат во висина утврдена согласно актите за определување на висината на платата, донесени од директорот на училиштето.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

            Создавање на правна и економска сигурност на наставниците и стручните соработници преку засновање на работниот  однос на неопределено време.

                         Фискални влијанија 
        Нема дополнителни фискални импликации од причина што само се трансормира работниот однос, не предизвикува нови вработувања .

Се креира на систем на плати преку бодови за образование, категории и нивоа за давателите на услуги-наставниците и стручните соработници.

           Социјални влијанија
Подобрување на квалитетот на воспитнообразовниот процес преку вооспоставување на континуитет во реализацијата на наставата.

- Овозможување на овие наставници и стручни соработници професионален развој.

- Овозможување на овие наставници и стручни соработници кариерен развој.

- Овозможување на на следењето и вреднувањето на работата на стручните соработници.

-Овозможување на побрзо напредување во кариерниот развој.

4.4Влијанија врз животната средина
/
4.5
Административни влијанија и трошоци 
а) трошоци за спроведување 
Со овој закон ќе се намалат трошоците од аспект што ќе се надминат процедурите за трансформација на работниот однос секоја учебна година во кои беа вклучени, наставниците и стручните соработници, училиштата, ЕЛС, Државниот просветен инспекторат, Министерството за образование и наука и Министерството за финасии.
б) трошоци за почитување на регулативата
нема 
5.
Консултации

5.1
Засегнати страни и начин на вклучување
Како засегнати страни во изготвувањето на овој закон се: наставниците и стручните соработници, училиштата, ЕЛС, Државниот просветен инспекторат, Министерството за образование и наука и Министерството за финасии, СОНК, како и претставници од меѓународни институции и граѓанскиот сектор, преку учество во работната група која го поготуваше овој предлог закон.
5.2
Преглед на добиените и вградените мислења 

  Сите мислења од засегнатите страни беа дадени на работните состаноци и прифатени и вграден во текстот на .              
5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Од направените анализи не се очекува овој закон да предизвика негативни влијание
6.2
Ризици во спроведувањето и примената на секое од можните решенија (опции)
Ризиците се во делот на довршувањето на започнатите постапки за трансформации, односно да с е запази рокот утврден во законот.
6.3
Препорачано решение со образложение
Комисиите за транформации да ги ажуриираат и забрзат постапките за трансформација
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Нема потреба од изменување и дополнување на друга законска регулатива
7.2
Потребни подзаконски акти и рок за нивно донесување
-  Акт за начинот на вршењето на интервјуто
-       Акт за начинот на проверката на познавањето на јазикот на наставниците 

7.3
Органи на државната управа, државни органи и други органи надлежни за спроведување

Надлежни органи за спроведување на одредбите од овој закон се: Министерството за образование и наука, Бирото за развој на образованието, Центарот за стручно образование и обука и Државниот просветен инспекторат
7.4
Активности за обезбедување на ефикасно спроведување на предлогот на закон
Министерството за образование и наука ќе презема активности за проверка на работата на основните и средните училишта во делот на постапките за трансформација, а Државниот просветен инспекторат активности за проверка на работата над основните и средните училишта во делот на користењето на вработувањата.
8.
Следење и евалуација

8.1 
Начин на следење на спроведувањето
Министерството за образование и наука ќе ја следиа работата на основните и средните училишта во делот на постапките за трансформација, а Државниот просветен инспекторат активности ќе ја следи работата на основните и средните училишта во делот на користењето на вработувањата.
8.2
Евалуација на ефектите од предлогот на закон и рокови

Евалуацијата на ефектите ќе биде од страна на МОН и Државниот просветен инспекторат, во рок од три години од денот на отпочнувањето со примената на овој закон.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:11.03.2021 година                                                       ..................................................






                   потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум: 11.03.2021 година                                                                                                          

                                                                                                                      ...........................................
потпис на министерот 

